
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ       
	 
1. ՀՀ ֆինանսների նախարարություն
	18.03.2025թ.

	
	№ 01/9-2/5500-2025

	Ձեր 07.03.2025թ. N 01/4936-2025 գրությամբ ներկայացված` «Հայաստանի Հանրապետության 2025 թվականի պետական բյուջեի մասին» օրենքում վերաբաշխում և փոփոխություններ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է ՀՀ 2025թ. պետական բյուջեով նախատեսված 1190 ծրագրի «12001 Համաշխարհային բանկի աջակցությամբ իրականացվող Տեղական տնտեսության և ենթակառուցվածքների զարգացման  ծրագրի կառավարում միջոցառմանը լրացուցիչ հատկացնել 79,987.0 հազ. դրամ նույն ծրագրի «12002 Համաշխարհային բանկի աջակցությամբ իրականացվող Տեղական տնտեսության և ենթակառուցվածքների զարգացման ծրագրի շրջանակներում ՀՀ տարբեր մարզերում զբոսաշրջության հետ կապված ենթակառուցվածքների բարելավմանն ուղղված միջոցառումներ» միջոցառմամբ նախատեսված ֆինանսական միջոցներից, հայտնում ենք հետևյալը.


Նախագծին կից հիմնավորմամբ նշվում է, որ վերաբաշխվող գումարի անհրաժեշտությունն առաջացել է 2024թ. վերջին՝ 12001 միջոցառմամբ ստանձնած, բայց չվճարված պարտավորությունների մարման, ինչպես նաև 2025 թվականին Ծրագրի գծով իրականացվելիք աուդիտի ծառայության վճարման նպատակով: Ընդ որում՝ չվճարված պարտավորությունները Ծրագրի շրջանակներում իրականացվող ««Գոթուդիլի» զբոսաշրջային կենտրոն կառավարող հասարակական կազմակերպության (Go2Dili DMO) Սյունիքի տարածաշրջանի զբոսաշրջության կառավարման ՀԿ-ի (Syunik DMO) կարողությունների զարգացում» ենթածրագրի շրջանակներում ձեռք բերված գույքի և համակարգչային տեխնիկայի, ինչպես նաև Հայաստանի տարածքային զարգացման հիմնադրամի (այսուհետ՝ Հիմնադրամ) կարիքների համար մատակարարված ապրանքների և ձեռք բերված խորհրդատվական ծառայությունների գծով առաջացած ծախսերն են:
Այս կապակցությամբ հայտնում ենք, որ բացակայում են վերոնշյալ ծախսերի հաշվարկներն ըստ ուղղությունների և դրանց ձեռքբերումը հավաստող փաստաթղթերը: Բացի այդ՝ հիմնավորմամբ հստակեցված չէ, թե Հիմնադրամի կարիքների համար ինչ բնույթի ապրանքներ են ձեռք բերվել և արդյոք դրանք հանդիսանում են հիմնական միջոցներ:









































Ելնելով վերոգրյալից և հաշվի առնելով այն հանգամանքը, որ ներկայացված աուդիտի և խորհրդատվական ծառայությունները բնույթով ևս հանդիսանում են ընթացիկ ծախսեր՝ առաջարկում ենք հստակեցնել նաև վերոնշյալ ապրանքների ծախսի բնույթը, և անհրաժեշտ ֆինանսական միջոցները նախատեսել «11004 Համաշխարհային բանկի աջակցությամբ իրականացվող Տեղական տնտեսության և ենթակառուցվածքների զարգացման  ծրագրի կառավարում» միջոցառմամբ: Միաժամանակ առաջարկում ենք դիտարկել Ծրագրի գծով պահանջվող ընթացիկ ծախսերը այլ ընթացիկ ծախսերի հաշվին իրականացնելու հնարավորությունը՝ զերծ մնալով կապիտալ միջոցների նվազեցումից:









2. Նախագծի հիմնավորմամբ բացակայում է տեղեկատվությունն առ այն, թե արդյոք նվազեցվող միջոցառման գծով 2025թ.-ի պետական բյուջեով ֆինանսական միջոցները վերականգնելու անհրաժեշտություն չի առաջանա:  




3. Միաժամանակ խմբագրական առումով Նախագծին կից հավելվածների գծով առաջարկում ենք.
 ա) N 1 հավելվածում խմբագրել 12001 և 12002 միջոցառումների անվանումները և նկարագրությունները՝ համապատասխանեցնելով 2025թ.-ի պետական բյուջեի մասին օրենքով տրված անվանումներին և նկարագրություններին,
բ) N 1 հավելվածում 12001 միջոցառման տեսակը բնութագրող սյան մեջ «Ծառայությունների մատոցում» բառերը փոխարինել «Տրանսֆերտների տրամադրում» բառերով,
գ) N 3 և N 4 հավելվածները համարակալել ըստ հերթականության,
դ) N 4 և N 5 հավելվածներում 12001 միջոցառմամբ ներկայացված «ՏՏԵԶ ծրագրի մոնիտորինգի և գնահատման հաշվետվություն» և «Աուդիտի հաշվետվություն» արդյունքային ցուցանիշները հանել՝ նախատեսելով դրանք 11004 ընթացիկ միջոցառման շրջանակներում:
	          










Ընդունվել է մասամբ: Տրվել է պարզաբանում:
1. Ծախսերն ըստ ուղղությունների՝  ա)«Վարչական սարքավորումներ» հոդվածի բյուջետային հատկացումն առաջարկվում է  ավելացնել 17,095.6 հազար ՀՀ դրամով (13,676.5 հազ. դրամ վարկային միջոց և 3,419.1 հազ. դրամ համաֆինանսավորում):         
Իր մեջ ներառում է ՝ 
- ««Գոթուդիլի» զբոսաշրջային կենտրոն կառավարող հասարակական կազմակերպության (Go2Dili DMO) Սյունիքի տարածաշրջանի զբոսաշրջության կառավարման ՀԿ-ի (Syunik DMO) կառողությունների զարգացում» ենթածրագրի իրականացման համար ձեռք բերված գույք և համակարգչային տեխնիկա
 - Հիմնադրամի կարիքների համար մատակարարված համակարգչային տեխնիկա Բոլոր ապրանքների ձեռքբերումը կատարվել է վարկային ծրագրի շրջանակներում նախատեսված ծախսային տողերին համապատասխան:
բ) «Նախագծահետազոտական ծախսեր» հոդվածի բյուջետային հատկացումն առաջարկվում է  ավելացնել 62,887.5 հազար ՀՀ դրամով (50,399.0 հազ. դրամ վարկային միջոց և 12,488.5 հազ. դրամ համաֆինանսավորում)`  
- «Հայաստանի ընտրված մարզերում Տեղական տնտեսության և ենթակառուցվածքների զարգացման ծրագրի իրականացման մոնիտորինգի և գնահատման խորհրդատվական ծառայությունների» իրականացման պայմանագրերով ներկայացված ավարտական հաշվետվություններ
- Ավարտված շինարարական օբյեկտներ չափագրում
- 2025 թվականին իրականացվելիք Ծրագրի աուդիտի դիմաց վճարումներ իրականացնելու նպատակով:
Ձեռքբերված ապրանքների և ծառայությունների պայմանագրերը և հաշիվ ապրանքագրերը չեն կցվում ելնելով մեծ ծավալից: Միաժամանակ հայտնում ենք, որ ցանկացած վճարում իրականացնելիս գանձապետական համակարգում կցվում են համապատասխան հարկային հաշիվները, և գումարները չեն կարող օգտագործվել այլ նպատակով: 

Չի ընդունվել: Ծրագրի իրականացման սկզբից, 2017-2025թթ տարեկան բյուջեներում, աուդիտի և խորհրդատվական ծառայությունները ներառվել են 5134 ծախսային հոդվածի ներքո, և բյուջեների նախագծերը ներկայացնելիս կից ներկայացվել են բացվածքները, որի նկատմամբ ֆինանսնմերի նախարարությունն առարկություններ չի ունեցել: Ավելին, վերոնշյալ ծառայությունները չեն հանդիսանում  «11004 Համաշխարհային բանկի աջակցությամբ իրականացվող Տեղական տնտեսության և ենթակառուցվածքների զարգացման  ծրագրի կառավարում» միջոցառման մաս:
2. Ընդունվել է: Նախագծի հիմնավորումը խմբագրվել է: Նվազեցվող միջոցառման գծով 2025թ.-ի պետական բյուջեով ֆինանսական միջոցները վերականգնելու անհրաժեշտություն չի առաջանալու:

3. Ընդունվել է ա, բ, գ ենթակետերի համաձայն նախագծի հավելվածները խմբագրվել են:





   

  դ) Չի ընդունվել: Ծրագրի իրականացման սկզբից, 2017-2025թթ տարեկան բյուջեներում, աուդիտի և խորհրդատվական ծառայությունները ներառվել են 5134 ծախսային հոդվածի ներքո, և բյուջեների նախագծերը ներկայացնելիս կից ներկայացվել են բացվածքները, որի նկատմամբ ֆինանսնմերի նախարարությունն առարկություններ չի ունեցել: Ավելին, վերոնշյալ ծառայությունները չեն հանդիսանում  «11004 Համաշխարհային բանկի աջակցությամբ իրականացվող Տեղական տնտեսության և ենթակառուցվածքների զարգացման  ծրագրի կառավարում» միջոցառման մաս:



